Канспект занятка па тэме 
«Утварэнне прыналежных прыметнікаў.

Дзікія жывёлы»
  Задачы: фарміраваць уяўленні і веды дзяцей аб дзікіх жывёлах, іх дзіцянятах, жыллі; фарміраваць уменні ўтвараць прыналежныя прыметнікі; удасканальваць уменні падбіраць антонімы, параўноўваць жывёл пры дапамозе схемы, развіваць уменні мысленчага аналізу, выхоўваць пачуццё спагады, жаданне дапамагчы. 

 Абсталяванне: малюнкі з выявай жывёл, схема, лялька Чырвоная Шапачка, хатка бабулі, цацкі: мядзведзь, воўк, вавёрка, ліса, заяц, бабуля. 
Ход занятка
1. Арганізацыйны момант
Шмат казак ёсць на свеце.

Казкі вельмі любяць дзеці,

Усе хочуць у іх пабываць

І трошкі пагуляць.
2. Ўвядзенне ў тэму
Сёння мы з вамі апынемся ў казцы. Паслухайце яе. 

- Жыла-была дзяўчынка. Ніколі яна не расставалася са сваёй шапачкай. 

- Як клічуць дзяўчынку? (Чырвоная Шапачка). 

- І вось аднойчы Чырвоная Шапачка вырашыла наведаць бабулю. Яна нас таксама запрашае ў падарожжа ў казку. 
- Ну што, адпраўляемся?

Дарога ідзе праз лес. Колькі тут ўсяго цікавага! А Чырвоная Шапачка была вельмі дапытлівай дзяўчынкай. 

Гульня «Чый хвост, чые вушы?» 

- Ідзе Чырвоная Шапачка па сцежцы і бачыць, што з-за кустоў выглядаюць то нечыя вушы, то нечый хвост. 

- Задумалася Чырвоная Шапачка: «Хто ж гэта хаваецца за кустамі?» 

Дзеці па малюнках вызначаюць чый хвост, чые вушы. 

Гэта хвост заячы і вушы заячыя.
Гульня «Збяры сям'ю» 

- Выйшла Чырвоная Шапачка на паляну, а там жывёлы з усяго лесу сабраліся, плачуць. Аказваецца, згубілі яны сваіх дзіцянятаў. Трэба дапамагчы жывёлам знайсці сваіх дзіцянят і сказаць у каго хто.
У лісы – лісяняты. 

У ласіхі – ласяняты. 

У мядзведзіцы – медзведзяняты.
У ваўчыцы – ваўчаняты. 

У зайчыхі - зайчаняты.
Гульня “Скажы наадварот”
- Ідзе Чырвоная Шапачка па лесе і раптам бачыць - перад ёй ёлка. А пад ёй – мядзведзь. 
Мядзведзь:  Куды ты ідзеш Чырвоная Шапачка з дзеткамі? (Да бабулі ў госці). Падкажыце мне словы-наадварот, тады прапушчу.
Лось вялікі, а заяц …

Вавёрка слабая, а воўк …
У ваўка хвост доўгі, а ў мядзведзя …

Ліса драпежная жывёла, а заяц …

Воўк смелы, а заяц …

Мядзведзь нязграбны, а ваверка …

Вожык калючы, а алень …

Мядзведзь: а цяпер пагуляйце са мною, тады прапушчу.

Фізкультхвілінка 
Два мядзведзі – Мішкі 

Падкідалі шышкі.

Як скакалі праз кусты,

Дык абшарпалі хвасты.

Селі побач на пяньку

Пад ялінкамі ў цяньку,

Плачуць, азіраюцца – 

Будзе мама лаяцца.
Гульня «Хто дзе жыве?» 

Ідзе Чырвоная Шапачка далей і раптам на дарогу выйшаў воўк. 

Воўк: - Скажы, дзе жывуць жывёлы, дзе хаваюцца ад непагадзі, дзе дзіцянятаў выкормліваюць? - тады прапушчу цябе да бабулі. 
Давайце дапаможам Чырвонай Шапачцы адказаць.
Ваверка жыве ў дупле.

Мядзведзь жыве ў бярлозе.

Ліса жыве ў нары.

Воўк жыве ў логаве.

- Прапусціў воўк Чырвоную Шапачку. 
«Што агульнага і чым адрозніваюцца?» 

- Працягнула Чырвоная Шапачка сваё падарожжа праз лес. Бачыць: на дрэве сядзіць вавёрка, а пад дрэвам у нары- ліса. Чым падобныя і чым яны адрозніваюцца? (расказаць па схеме) 

Ідзе Чырвоная Шапачка па лесе і бачыць пад дрэвам сядзіць зайчык і плача.
-Ч аго , зайка, плачаш?

Зайчык: - Ды як жа не плакаць. Вырашыў я намаляваць карціну, але нешта ў мяне ўсё пераблыталася. Дапамажыце мне ўсё выправіць.

Гульнявое практыкаванне “ Чаго не бывае?”

Дзецям неабходна сказаць чаго не бывае і як павінна быць на самай справе.

Чырвоная Шапачка: а вось і хатка бабулі. (стукаецца) Добры дзень, бабуля. Я прыйшла праведаць цябе і прынесла табе піражкі, а дзеці старшай групы дапамагалі мне ў дарозе.
Бабуля: дзякуй, што дапамаглі Чырвонай Шапачцы дабрацца да мяне і пераадолець усе перашкоды ў лесе.
Вось і надышоў час вяртацца ў дзіцячы сад. Давайце развітаемся з бабулей і Чырвонай Шапачкай: “Да пабачэння”. (пад музыку дзеці адпраўляюцца ў сад)

Вынік 
Вось і скончылася наша падарожжа. З кім мы сустрэліся ў лесе? Чаму гэтыя жывёлы называюцца дзікімі? У якія гульні вам спадабалася гуляць?
